
(12.05.1959 - 08.02.2016) 
«Алексей музыкӑна анне варӗнчех илтнӗ пулас... 

Музыкӑпа сывланӑ эпир, музыкӑпа пурӑннӑ. Кашни каҫ тенӗ 
пекех атте пластинкӑсем янӑраттаратчӗ - Григ, Бетховенӑн 

^ Л ю ш симфонийӗ, «Игорь княҫ» опера, «Щелкунчик» балет 
кӗвви, «Борис Годунов» опера тэта ытти те. Пӗчӗк Алюш 
шав: «Радамес изменил...» - тесе юрласа ҫӳретчӗ /«Аида» 
оперӑри ари/. Фортепиано умӗнчи атте ӑна час-час чӗрҫи 
ҫине лартатчӗ те тӗрлӗ импровизаци калама тытӑнатчӗ. Ячӗ 
пирки ҫавнашкал истори: анне ӑна Леонид ятлӑ хурасшӑн 
пулнӑ, атте вара ят-хушамат виҫӗ «А» сасӑран пуҫланмалла 
тесе Алексей партарнӑ: Алексей Анисимович Асламас. 

Пирӗн пысӑках мар хваттер - ӑратнен хӑйне майлӑ 
кӑк йӑви - яланах музыкӑпа тулса тӑнӑ, мӗн чухлӗ концерт 
янӑранӑ унта...»/аппӑшӗ - Татьяна Асламас - асаилӗвӗнчен/. 

Алексей Асламас Шупашкарта, музыкантсен ҫемйинче 
ҫуралнӑ. Ашшӗ - паллӑ чӑваш композиторе Анисим 
Васильевич Асламас, амӑшӗ, Мария Васильевна - юрӑҫӑ, 
Чӑваш АССР ташӑпа юрӑ патшалӑх ансамблӗнче ӗҫленӗ, 
Чӑваш телевиденийӗ йӗркеленнӗ хыҫҫӑн сасӑ режиссерӗнче 
вӑй хунӑ. 

Пуҫламӑш музыка пӗлӗвне Алексей С. Максимов ячӗллӗ 
ача-пӑча музыка шкулӗнче, Т. Г. Рафаилова класӗнче илнӗ. 
Кайран Шупашкарти Ф. Павлов ячӗллӗ музыка училищинче, 
Л.А. Борисова патӗнче вӗреннӗ. Пӗр хушӑ Чулхулари музыка 
училищинче теори уйрӑмӗнче те ӑс пухнӑ. Ывӑлӗ композитор 
пуласса ӗмӗтленнӗ ашшӗ. 1979 ҫулта Алексей Асламас 
Хусанти Р.Г. Жиганов ячӗллӗ консерваторине вӗренме кӗнӗ. 

«Хусанта вӑл хӑйӗн пулас мӑшӑрӗпе паллашнӑ. Инна 
Игоревна уншӑн пурнӑҫри чи пысӑк телейччӗ - ҫутӑ ӑс-хакӑл, 
ылтӑн чӗре. Пирӗн хваттертех пурӑнатчӗҫ вӗсем: ҫамрӑк кин 
тата икӗ пӗчӗк арҫын ача - Алексейпе Антон. Аттепе анне 
питӗ юрататчӗҫ вӗсене. Кайран та тете ҫемйипе кашни ҫул -
хӗлле е ҫулла - пирӗн пата, ӑратне кӑк йӑвине килсех тӑратчӗ. 
Аслашшӗ ҫуралнӑ кун тӗлне мӑнукӗсем концерт йӗркелетчӗҫ. 
Анисим Асламас хайлавӗсем, урӑх композиторсен кӗввисем 
янӑратчӗҫ. Кӗҫӗн мӑнукӗ Антон юрлатчӗ...» /Татьяна Асламас 
асаилӗвӗнчен/. 

Хусанти консерваторинчен вӗренсе тухнӑ хыҫҫӑн Алексей 
Ш^чашкарти музыка училищинче концертмейстер пулса 
ӗҫлет. Салтака кайса килсен каллех ҫак училищерех тата 
Чӑваш патшалӑх оперӑпа балет театрӗнче вӑй хурать. 

1988 ҫулта пӗлӗвне, ӑсталӑхне ӳстерес тесе Алексей 
Асламас Ленинградри Н.А. Римский-Корсаков ячӗллӗ 
консерваторине, оперӑпа симфони дирижерӗсен факультетне 
в^ренме кӗрет. Вӗреннӗ чухнех вӑл пӗр тапхӑр Чӑваш камера 
оркестрӗн тата Архангельскри камера оркестрӗн дирижере 
пулса ӗҫлет. 

1993 ҫулта Ленинградри консерваторирен вӗренсе тухсан 
Алексей Асламас Чӑваш Енрен йыхрав кӗтсе пурӑннӑ. Анчах 
икӗ консерватори пӗтернӗ ҫын, пултаруллӑ пианист, дирижер 
тӑван республикӑна кирлӗ пулман. Чӑваш Республикин 
культура министерстви те сасӑ паман. Вара вӑл ҫемйипех 
Чехине тухса каять. Мӗн вӑхӑтсӑр виличченех Теплице тата 
Брно хулисенчи консерваторисенче вӗрентет, Усти-над-

Лабем хулинчи оперӑпа балет театрӗнче, Брно наци 
театрӗнче ӗҫлет. Тӗрлӗ камера ансамблӗсенче пианист 
пулать, мӑшӑрӗпе пӗрле фортепьяно дуэчӗ йӗркелесе халӑх 
умне тухать. Тӗнчери тӗрлӗ проектсенче «Камерата Брно» 
оркестрне ертсе пырать. Европӑри, Раҫҫейри юрӑҫсемпе 
ӗҫлет. Сӗрме купӑсҫӑ аслӑ ывӑлӗпе пӗрле тӗнче тата вырӑс 
музыка классикине, Анисим Асламасӑн хайлавӗсене калать. 

Алексей Асламас ачасене музыкӑна вӗрентме юратнӑ. 
Унӑн хӑйӗн вӗрентӳ меслечӗ те пулнӑ: кӗвӗ саккунӗсене 
математикӑпа ҫыхӑнтарса ӑнлантарса пама тӑрӑшнӑ. Хӑйӗн 
ачисене те музыка тӗнчине ӑнланма-юратма хӑнӑхтарнӑ. 
Асли, Алексей, паллӑ музыкант, икӗ ушкӑнта - классика 
квартетӗнче тата джаз-рок квартетӗнче сӗрме купӑс калать. 
Европа тата Ази ҫӗршывӗсене гастроле нумай ҫӳрет. Кӗҫӗнни, 
Антон, аслашшӗ ҫулӗпе кайнӑ - кӗвӗ ҫырать. Алексей 
Асламас ывӑлӗсем Чехи музыканчӗсен хушшинче паллӑ 
ҫынсем. Вӗсем чехла, нимӗҫле, акӑлчанла ирӗклӗ калаҫаҫҫӗ, 
тӗнче гражданинӗсем темелле. 

Чех музыканчӗсем, юрӑҫисем Алексей Анисимович 
Асламаса питӗ хисепленӗ, юратнӑ. Музыкант ҫут тӗнчерен 
вӑхӑтсӑр уйрӑлни вӗсемшӗн пысӑк хуйхӑ пулса тӑнӑ. Вӑл 
ӗҫленӗ консерватори ҫине хӑйсен йӑлипе траур паллине -
хура ялав ҫакнӑ. Кӑҫал ҫу уйӑхӗн 10-мӗшӗнче чӑваш халӑхӗн 
чаплӑ ывӑлне, тӗнчери паллӑ музыканта асӑнса Чехире, 
Брно консерваторинче пысӑк концерт лартма палӑрнӑ. Унта 
хутшӑнма тӗнчипе паллӑ, ятлӑ-сумлӑ чылай музыкант, юрӑҫӑ 
кӑмӑл тунӑ. 

Алексей Асламасӑн пултарулӑх планӗсем анлӑччӗ: 
ашшӗн сцена ҫинче янӑраман хайлавӗсемпе ӗҫлесшӗнччӗ, 
Петӗр Хусанкай сӑввисемпе Анисим Васильевич ҫырнӑ 
юрӑсене DVD дисксемпе кӑларасшӑнччӗ, ывӑлӗсемпе тата 
мӑшӑрӗпе ҫӗнӗ концертсем хатӗрлетчӗ, музыкӑна вӗрентес 
ӗҫе те малалла аталантарасшӑнччӗ. 

Асламас ӑратни - музыка ҫемйи. Тен, хӑҫан та пулин вӗсен 
Шупашкарти хваттерӗ, ӑратнен кӑк йӑви /Ленин проспекчӗ, 
39-мӗш ҫурт/ - Асламассен музейӗ пулӗ. 

А. ХУСАНКАЙ, С. ЖУРАВЛЕВ 
Ярӑм авторёсем, «Самант» редакцийӗ 

Татьяна Анисимовна Асламаса 
сӑнӳкерчӗксемпе тивӗҫтернӗшӗн чӗререн тав тӑваҫҫӗ. 

